
Ágrip 

Ritgerð þessi er unnin sem lokaverkefni til fullnaðar B.Ed gráðu á 

Menntavísindasviði Háskóla Íslands. Höfundar eru tveir og voru faggreinakennsla 

með dönsku og upplýsingatækni þeirra kjörsvið. Markmið þessarar ritgerðar er að 

skoða hvort kennarar í dag séu að nýta sér upplýsingatækni,  leik og sköpun í 

kennslu og hvort þeir telji að það hafi áhrif á áhuga nemenda. í ljós kemur að 

kennarar eru svolítið bókamiðaðir og finnst kennslan einhæf. Einnig kemur fram 

að allir eru kennararnir jákvæðir fyrir því að nýta upplýsingatækni, sköpun og leiki 

í kennslunni þó svo að ekki geri þeir mikið af því. Rannsóknin var eigindleg þar sem 

hún samanstóð af fjórum hálf- opnum einstaklingsviðtölum. Notast var við 

sjálfboðaliðaúrtak þar sem þótti mikilvægt að fá mismunandi sjónarhorn 

þátttakenda. Niðurstaða rannsóknar okkar gefur í skyn að kennara langar að nýta 

sér fjölbreyttar kennsluaðferðir við tungumálakennslu en gera samt ekki nóg af 

því. Kennarar þyrftu að vera öruggari með sínar ákvarðanir og þora að prófa 

eitthvað nýtt. Þessi rannsókn getur þó ekki gefið nægjanlega góða mynd svo hægt 

sé að alhæfa okkar niðurstöður og væri því gaman að gera viðameiri rannsókn í 

þessum efnum þar sem þátttakendur í rannsóknini voru einungis fjórir. 



5 

  Efnisyfirlit 

Ágrip ................................................................................................................ 4 

Formáli ............................................................................................................ 7 

1 Inngangur .................................................................................................. 8 

1.1 Markmið og rök fyrir rannsókninni .............................................................. 9 

1.2 Rannsóknir og önnur skrif ............................................................................ 9 

2 Færniþættirnir fjórir ................................................................................ 13 

2.1 Lestur .......................................................................................................... 13 

2.2 Ritun ........................................................................................................... 14 

2.3 Hlustun ....................................................................................................... 15 

2.4 Tal.............................................................................................................. 15 

3 Aðferðafræðin ......................................................................................... 16 

3.1 Þátttakendur .............................................................................................. 17 

3.2 Gagnaöflun ................................................................................................. 17 

3.3 Greining gagna ........................................................................................... 18 

3.4 Siðferðileg atriði ......................................................................................... 18 

4 Viðtölin ................................................................................................... 19 

5 Skapandi kennsluhættir ........................................................................... 23 

5.1 Námsumhverfi og námsaðferðir ................................................................ 24 

5.2 Hæfni og hæfniviðmið................................................................................ 26 

5.3 Álitamál tengd námsmati ........................................................................... 29 

5.4 Matsaðferðir og matstæki ......................................................................... 29 

5.5 Nýtt matskerfi í grunnskólum .................................................................... 30 

6 Mótun einstaklingsins ............................................................................. 32 

6.1 Námsáhugi og gleði .................................................................................... 32 

6.2 Mikilvægi tungumálsins ............................................................................. 33 

7 Umræður og niðurstöður ......................................................................... 35 

8 Lokaorð ................................................................................................... 37 

Heimildaskrá .................................................................................................. 38 



6 

 

 

 

 

 

 

 

 

 

 

  



7 

Formáli 

Hugmynd að þessu verkefni kom til í kjölfar þess að við höfundar störfum báðar 

við kennslu í grunnskóla og erum að kenna tungumál ásamt öðrum fögum. Okkar 

reynsla er sú að fjölbreytni er ekki mikil við kennsluhætti kennara á þessu  sviði 

fyrir nemendur og viljum við því athuga hvort kröfur Aðalnámskrár séu í takt við 

þær kennsluaðferðir sem notaðar eru hér á landi. Tekin voru viðtöl við fjóra 

kennara og þökkum við þeim fyrir hjálpina.  Einnig viljum við þakka Höllu 

Jónsdóttur fyrir alla þá aðstoð sem hún hefur veitt okkur sem leiðbeinandi okkar 

að þessu verkefni.   

Þetta lokaverkefni er samið af okkur undirrituðum. Við höfum kynnt okkur 

Siðareglur Háskóla Íslands (2003, 7. nóvember, http://www.hi.is/is/skolinn/ 

sidareglur) og fylgt þeim samkvæmt bestu vitund. Við vísum til alls efnis sem við 

höfum sótt til annarra eða fyrri eigin verka, hvort sem um er að ræða ábendingar, 

myndir, efni eða orðalag. Við þökkum öllum sem lagt hafa okkur lið með einum 

eða öðrum hætti en berum sjálfar ábyrgð á því sem missagt kann að vera. Þetta 

staðfestum við með undirskrift okkar. 

  

 

Reykjavík, ____.__________________ 20__ 

 

______________________________          ________________________________ 

 

http://www.hi.is/is/skolinn/

1 Inngangur  

Í því síbreytilega samfélagi sem við búum í reynir á margvíslega hæfni nemenda á 

sviði tækninotkunar og sköpunar. Fjölbreyttar kennsluaðferðir eru einn af lykil 

þáttum í kennslu og þá sérstaklega til að viðhalda áhuga nemenda á 

grunnskólastigi. Í Aðalnámskrá grunnskóla (20013, bls. 132) er talað um ,,Hvað 

skipulag kennslunnar varðar þarf að hafa fjölbreytni í huga, s.s. einstaklingsnám, 

samvinnunám, paravinnu, hópvinnu, félagakennslu, ferilnám, hringekju, 

söguaðferðina, útikennslu og stöðvavinnu ´´.  

Tungumálakennsla getur verið fremur bókamiðuð að mati höfunda og finnst það 

vanti nýjar og fjölbreyttari aðferðir til þess að nemendur fái áhuga fyrir því að 

læra tungumál. Höfundar fóru að velta fyrir sér hvernig væri unnt að gera 

tungumálakennslu meira spennandi og skemmtilegri. Að veita nemendum 

tækifæri til þess að læra í gegnum leik og með fjölbreyttum kennsluháttum hafa 

þau áhrif að áhugi nemenda verður meiri fyrir að læra nýtt tungumál. Eitt af 

markmiðum úr Aðalnámskrá grunnskóla (2013, bls.24) er ,,Leikur er mikilvæg 

námsaðferð og opnar víddir þar sem sköpunargleði barna og ungmenna getur 

notið sín. Hamingja og gleði liggja í því að finna hæfileikum sínum farveg og fá að 

njóta sín sem einstaklingur og hluti af heild´´.    

Í þessari rannsókn verður farið yfir hvort fjölbreyttar kennsluaðferðir geta aukið 

áhuga nemenda á tungumálanámi og einnig hvers vegna skiptir máli að nýta leik 

og sköpun í tungumálakennslu. Tekin voru viðtöl við fjóra kennara sem 

rannsakendur rýndu síðan í til að fá betri innsýn inn í hug kennara. Skoðaðar voru 

nokkrar rannsóknir um mikilvægi kennslu og kennsluhátta og þótti nokkuð 

merkilegt að bera saman fyrri rannsóknir þar sem bersýnilega kemur í ljós að það 

að nýta sköpun og leiki í kennslu hefur mikil áhrif á áhuga nemenda.  

1.1 Markmið og rök fyrir rannsókninni 

Okkur höfundum fannst áhugavert að rannsaka tungumála kennslu vegna þess 

að nemendur, margir hverjir eru áhugalitlir um að læra tungumál í skólanum en 

vilja samt tala og kunna önnur tungumál en sitt móður mál. Við höfundar störfum 

báðar við kennslu í grunnskóla og höfum tekið eftir þessu áhugaleysi.  Skortur á 

fjölbreytni við kennslu og við námsmat í tungumálakennslu er okkar upplifun og 

að hefðbundið lokapróf sé algeng leið til að meta nemanda en það stangast á við 

hæfnivimiðin sem sett eru fyrir tungumálanám í Aðalnámskrá 

grunnskólanna(2013). Þau eru ekki þannig gerð að hægt sé að prófa þau 

eingöngu með skriflegum prófum, heldur kemur einnig fram í Aðalnámskrá að 

námsmati í tungumálanámi sé æskilegra að notast sé við símat.   

Farið var yfir rannsóknir og önnur skrif fræðimanna sem hafa skoðað aðferðir 

við tungumálakennslu, rýnt í þeirra fræði og kenningar.  Einnig var farið yfir 

færniþættina fjóra og gildi þeirra. Skoðuð voru markmið Aðalnámskrár í ensku og 

dönsku en einnig voru skoðuð markmið fyrir upplýsingatækni þar sem 

upplýsingatækni í skólastarfi er að skipa sér stóran sess í námi nemenda og ætti 

að hjálpa til við að auka fjölbreytni við kennslu.   

Viðtöl voru tekin til þess að fá betri sýn kennara á tungumálakennslu, hvað 

þeim finnst um kennsluna eins og hún er og einnig hvað betur mætti fara. Í þeim 

var spurt hálf- opnum fyrirfram ákveðnum spurningum til þess að fá sem bestu 

mynd af þeirra skoðun á tungumálakennslu í grunnskólum á Íslandi. Markmiðið 

með þessari rannsókn er að fá betri sýn á hvernig tungumála kennsla er í 

grunnskólum á íslandi og hvort kennarar séu að nýta sér fjölbreytta 

kennsluhætti.  

 

1.2 Rannsóknir og önnur skrif 

Margt áhugavert kemur fram í grein eftir Ólaf J. Proppé (1992, bls. 224). Þar talar 

hann um að:  

,,Menntun er ekki það að vita mikið, að vera fróður, heldur að vera 

leitandi - að tengja saman hugsun, gagnrýni og athafnir’’.  

Þetta er eitt sem þarf að hafa ofarlega í huga, að vera leitandi. Þá er afar 

áhugavert að velta fyrir sér afhverju kennslan leiðist oft útí að verða einsleit. 

Mestmegnis læra nemendur af bókum eða fá fyrirlestur frá kennara sínum. 

Aðalnámskrá grunnskóla segir til um allt annað og þar kemur fram að það eigi að 

vera mun meiri fjölbreytni en einungis lært á bók. Einsleitnin finnst okkur loða við 

margar greinar og sérstaklega  tungumálakennslu þó svo að í Aðalnámskrá 

grunnskóla komi fram að það eigi að stuðla að fjölbreytni við kennslu. Það væri 

áhugavert að rannsaka nánar afhverju kennarar leiðast út í bóka miðaða kennslu, 

þar sem við tókum viðtöl við einungis fjóra kennara.  

Í okkar viðtölum kom fram hjá kennurunum að þá langar alla að hafa  

fjölbreytta kennsluhætti og finnist afar spennandi að koma með leiki inn í 

tungumála kennslu en það virðast samt ekki margir notast við leiki í kennslu þó 

þeim langi mikið til þess. Einnig kemur fram í grein Ólafs J. Proppé (1992, bls. 

224):  

,,Þegar við fæðumst í þennan heim eigum við flest ólært af því sem 

einkennir mannlegt samfélag og mannlega tilveru. Nýfædd eigum við 

t.d. eftir að tileinka okkur og ná valdi á tungumáli (móðurmálinu) til 

samskipta við annað fólk. Við kunnum ekki að ganga og getum ekki 

hreyft okkur úr stað. Við eigum eftir að ná valdi á hárfínum, 

fjölbreytilegum og samhæfðum hreyfingum vísifingurs og 

þumalfingurs; hreyfingum sem einkenna manninn og eru merkilegur 

lykill að tækni- og verkþróun í mannlegu samfélagi´´.  

Mjög áhugavert er að hugsa út í þessa þætti sem hann nefnir, hvað við eigum 

eftir að læra margt. Við lærum tungumál til að geta tjáð okkur og til að geta 

komið fram því sem við viljum og er því æskilegt að skólarkerfið stuðli að eflingu 

tungumála kennslu í grunnskólum landsins. Einnig talar Ólafur (1992)  um að þeir 

sem taki sér kennarastarfið fyrir hendur og læri að verða kennarar megi aldrei 

hugsa að þeir séu fullnuma.  

,,Fagvitund og fagmennska er ekki síst í því fólgin að halda áfram að 

læra í starfi af eigin reynslu og annarra´´(Ólafur J.Proppé 1992, 

bls.224) 

Ef sá sem er kennari er ekki í sífelldri endurmenntun þá er aukin hætta á að 

kennsla hans verði einsleit. Því er mikilvægt að allir kennarar haldi áfram að 

mennta sig þó svo að þeir hafi lokið við kennaranámið. Í grunnskólum landsins þá 

er ætlast til þess að kennarar séu sífellt að auka þekkingu sína og kallast það 

símenntun. Það skiptir svo miklu máli fyrir kennara og skólakerfið að svo sé því 

breytingarnar í samfélaginu er það hraðar að við kennarar þurfum að fylgja þeirri 

þróun og nýjungum. Fram kemur í Aðalnámskrá grunnskólanna (2013, bls.13-14): 

 ,, Það má til sanns vegar færa að breytingar í íslensku samfélagi 

undanfarin ár hafi verið mjög hraðar og því aukast kröfur til skóla um 

að aðstoða samfélagið við að átta sig á breytingunum og takast á við 

nýjar aðstæður. Allt þetta eykur kröfur til kennarastéttarinnar, bæði 

til að greina samfélagsbreytingar og til að fella starfsemi skólanna að 

þeim á ábyrgan hátt´´.  

Umhugsunarvert er hvernig kennarar og skólar haga sér í þessum efnum í 

öllum greinum grunnskólans.  Ef við veltum fyrir okkur fræðum Dewy þá er margt 

í hans skrifum áhugavert og ættu kennara við tungumálakennslu að hafa þau í 

huga. Þar sem hann segir að áhugi fyrir námi auki lýkur á velgengni. Í 

Aðalnámskrá þá er mikið talað um fjölbreytni og sköpun við kennslu, þetta segir 

okkur að kennslan þarf að þróast meira og verða fjölbreyttari. 

Í grein eftir Angelu og Viorica (2012) kemur fram að tungumálakennsla er 

mikið til byggð á málfræðikennslu, og við ættum frekar að leggja áherslu á að 

hjálpa nemendum að skapa merkingu og að þróa fullkomna málfræðilega 

þekkingu. Þessi orð eru afar merkingarverð og er stór partur af því hvernig ætti 

að hugsa tungumála kennslu því að tungumálakennsla ætti að vera fjölbreytt og 

skemmtileg með þeim tilgangi að fá nemendur til þess að langa að læra nýtt 

tungumál. Með því að skapa merkingu fyrir nemendur fyrir því að læra tungumál 

ýtir það undir áhuga nemanda fyrir tungumálum. 

Heimspekingurinn og prófessorinn John Dewey, var einn af þeim sem var 

með sína eigin sýn í menntunarmálum. Við skipulag í skólamálum þá lagði hann 

mikið upp úr því að skoða samfélagslega stöðu í samanburði við menntun. Í 

bókinni, John Dewy, Í hugsun og verki, þá talar hann um þessa þætti. Hann talar 

um að menntun eigi sér tvær hliðar, sálfræðilega og félagsfræðilega, og ekki megi 

setja annað neðar hinu eða vanrækja því annars gæti illa farið. Hann talar um að 

sálfræðilega hliðin sé undirstaðan.  

,,Eðlishvatir barnsins og hæfileikar láta í té efniviðinn og eru 

byrjunarreitur allrar fræðslu. Ef athafnir kennarans tengjast ekki 

einhverju sem barnið gerir af eigin hvötum óháð kennaranum verður 

menntuninn eintóm ytri þvingun” (John Dewey 2010/1897;bls.170). 

Það má segja að kennslan eigi að spretta út frá áhuga nemenda og er því 

mjög æskilegt að fá nemendur með sér og skilja og vinna með þeirra áhugahvöt. 

Það skiptir því miklu máli í tungumálakennslu að fá nemendur með sér til að fá og 

https://leitir.is/primo-explore/search?query=creator%2Cexact%2C%20Viorica%20Banciu%2CAND&tab=default_tab&search_scope=ICE&sortby=rank&vid=ICE&lang=is_IS&mode=advanced&offset=0&conVoc=false

halda áhuga þeirra fyrir tungumálum og þeim tækifærum sem þau hafa uppá að 

bjóða fyrir nemendur. Dewy talar um að kennslan eigi ekki að spretta út frá 

bókum heldur eigi að koma út frá félagslegri reynslu. 

,,Ég trúi því að bókmenntir séu tjáning  og túlkun á félagslegri reynslu 

og að þar af leiðandi hljóta þær að koma á eftir en ekki á undan slíkri 

reynslu. Þess vegna er ekki hægt að gera þær að 

sameiningargrundvelli  enda þótt þær geti verið samantekt 

sameiningar” (John Dewey 2010/1897;bls.170). 

Í rannsókn Ástu Henriksen (2018) þar sem hún rannsakar viðhorf 

tungumálakennara til skapandi kennsluhátta, kemur í ljós að þótt ekki allir 

kennarar séu tilbúnir til þess að nýta sér sköpun í kennslu þá voru flestir á því að 

þannig verkefni myndu hafa góð áhrif og auka ánægju og áhuga nemenda. Einnig 

kemur fram að merkilegt sé að kennarar séu búnir að finna aðferð til að virkja 

áhuga nemenda í náminu en að þeir skuli ekki nýta sér kennsluaðferðina oftar og 

betur. Enn fremur uppgötvuðu kennararnir að þessi kennsluaðferð yki 

starfsánægju þeirra sjálfra. Rannsókn Ástu er því í miklu samræmi við rannsókn 

þessa og niðurstöður að mörgu leyti þær sömu.  

2 Færniþættirnir fjórir  

Megintilgangur með tungumálanámi er að nemandinn öðlist þá hæfni að hann 

geti nýtt sér tungumálið við fjölbreyttar aðstæður og með ólíkum tilgangi. Námið 

á að leiða til þess að nemendur geti talað og ritað mál af fjölbreyttum toga og 

geti nýtt sér þá þekkingu sem þeir hafa aflað sér. Nemendur þurfa að geta beitt 

tungumálinu hnökralaust fyrir sér og einnig að geta notað það á skapandi hátt 

bæði á ritmáli og talmáli.  

Því hefur verið markmið með erlendum tungumálum að setja upp í 

Aðalnámskrá innan þessara fjögurra færniþátta, þ.e málkerfinu og orðaforða 

(Aðalnámskrá grunnskóla, 2013). 

Heild þarf að myndast þegar kenna á tungumál því kennsla verður mun 

heildstæðari þegar færniþættirnir spila allir saman (Holm, 2000). Verkefnavinna 

og Tjáskiptiaðferðin nýtast þannig að styðst er við að nota alla færniþættina 

fjóra. Nemendur rita þá, hlusta, lesa og tala. Auðveldlega má skipta 

færniþáttunum fjórum í tvo flokka þar sem annar flokkurinn er móttækileg færni 

en hinn er afkastafærni. Með móttækilegri færni tekur nemandinn á móti 

þekkingunni án þess að vera mjög virkur. Með afkastafærni þarf nemandinn aftur 

á móti að vera mjög virkur. Hlustun og lestur falla því undir móttækilega færni á 

meðan talað mál og ritun falla undir afkastafærni (Tornberg, 2001).  

Nauðsynlegt er að nám byggi á öllum þessum fjórum færniþáttum því ekki 

getur nemandi lesið án þess að fá að tjá sig um það sem hann hefur lesið um. 

Blanda þarf færniþáttunum saman og ekki einblína bara á einn þátt í einu þegar 

kemur að tungumálakennslu. Það er því mikilvægt að nemandinn geri sér sjálfur 

grein fyrir samvinnu þessa fjóra þátta.   

2.1  Lestur 

 Að vera læs gerir okkur kleypt að skilja hvort annað og veitir okkur einnig þann 

kost að geta túlkað og skilið ritmál. Á fyrstu æviárum barns er lagður grunnur að 

góðri lestrarkunnáttu og skiptir hún lykilmáli í námi hvers barns. Mikilvægt er að 

þjálfa lesskilning og lesfærni. Kennarinn ákveður hvaða aðferðir hann velur og er 

því mikilvægt að hann hafi þær eins fjölbreyttar og kostur gefst. Lestur er ferli 

sem nær í gegnum allt skólastig barnsins og þróast þar til barnið nær að lesa án 

fyrirhafnar. Að vera læs og skrifandi gefur meiri líkur á því að börn séu góðir og 

gegnir þjóðfélagsþegnar.   

Til þess að ná góðum tökum á lestri er nauðsynlegt að þekkja vel tungumálið. 

Nemendur verða að hafa góða þekkingu á orðum, orðasamböndum, samhengi í 

texta og ennfremur að draga ályktanir út frá lestextanum. Nemendur þurfa að 

leitast við að nota málið í mismunandi samhengi, nýta sér orðaforða sinn, 

þekkingu sína á málfræði o.s.fr. Eins og fram kemur í Aðalnámskrá grunnskóla 

(2013, bls. 97) þá er: ,, traust kunnátta í lestri er meginundirstaða staðgóðrar 

menntunar. Jafnframt er lestur öflugt tæki nemenda til að afla sér þekkingar og 

tjáning í ræðu og riti ein af nauðsynlegum forsendum þáttöku í samfélaginu”.  

Í tungumálanámi er lestur afar mikilvægur. Við lestur tungumála eflir nemendinn 

orðaforða sinn og nýtist það þegar hefja á samræður eða rita á markmálinu.  

2.2 Ritun 

Með ritun miðlum við upplýsingum. Það er til að mynda gert til þess að segja frá, 

fræða og halda utan um upplýsingar. Þá skiptir tilgangurinn með textanum miklu 

máli hverju sinni og þarf að vanda uppsetningu samkvæmt því. Það er einn af 

færniþáttum þess að verða góður í ritun. Textategundir geta verið mismunandi 

og er nauðsynlegt að þekkja muninn á þeim og einnig að þekkja það mál sem 

ritað er á. Einnig er gott að geta sett sig í spor þess sem les svo hægt sé að koma 

hugmyndum sínum til skila á réttan hátt.  

Strax ung að árum eru börn farin að þekkja mun á textum og á leikskólaaldri 

eru þau farin að þekkja muninn á milli textategunda eins og upplýsingatexta og 

frásagna og geta beitt þeim í talmáli (Dukes & Kays, 1998). Börn eru hinsvegar 

mjög lengi að ná góðri færni í ritun texta. Það tekur venjulega alla 

grunnskólagönguna að þróa færni nemenda og er það venjulega ekki fyrr en 

nemendur eru komnir á unglings- eða fullorðinsár sem að fullri hæfni er náð í 

ritun samfellds texta.  

Nemendur þurfa að fá fjölbreytta kennslu og þjálfun í ritun á allskonar 

textum. Ekki má einblína á stafsetningu og umskráningu heldur er mikilvægt að 

nemendur fái kennslu um mismunandi textategundir, þeir læri að skrifa ólíka 

texta og ennfremur að nýta sér ritmálið á fjölbreyttan hátt.  

Þegar kemur að því að nemendur eiga að fara að læra erlend tungumál þá á 

það að þróast úr því að nemendur geta einungis talað eða skrifað sitt eigið 

tungumál yfir í það að nemendur geta tjáð sig á því tungumáli sem nemandinn 

nemur. Nemendur fara úr því að skrifa einfalda texta um sig sjálfa, líkamann, 

litina o.þ.h. yfir í það að skrifa flóknari texta þar sem flóknari orð og 

orðasambönd koma fyrir. Kennarar þurfa að þjálfa orðaforða nemenda og láta þá 

skrifa fjölbreyttar tegundir af textum. Nemendur öðlast þannig þekkingu á 

tungumálinu og hjálpar það svo síðar þegar nemendur fara að tala tungumálið.  

2.3 Hlustun 

Það er hluti af skynjun okkar að heyra og tökum við henni flest sem sjálfsögðum 

hlut. Dagsdaglega erum við lítið að velta fyrir okkur áhrifunum en raunin er 

hinsvegar sú að  80% af því sem við meðtökum er í gegnum hlustun. (Jalongo, 

1995). Í daglegu lífi fólks er hlustun ein af lykilþáttum. Við nýtum okkur hlustun í 

samskiptum við annað fólk. Við þurfum að kunna að hlusta, það er ákveðin tækni 

að kunna að hlusta og meðtaka það sem við heyrum. Hver hefur ekki upplifað 

það að sitja og hlusta en meðtaka ekki það sem sagt er.  

Í tungumálakennslu er hlustun afar mikilvæg. Hlustun eflir orðaforða og 

skilning nemenda og gott getur verið að hlusta á tungumálið í sínu rétta umhverfi 

þ.e.a.s. myndbönd þar sem réttur framburður, áherslur og hrynjandi heyrist.  

Í Aðalnámskrá er talað um að í upphafi skal leggja sem mesta áherslu á færni 

í hlustun og tali. Í kjölfarið eykst svo áherslan á ritun og lestur. Til að leggja sem 

mesta áherslu á færni í hlustun skal nýta fjölbreytt verkefni og nota tungumálið, 

því þannig aukast líkurnar á að hlustunin skili góðum árangri (Aðalnámskrá 

grunnskóla, 2013). 

2.4 Tal 

Þegar nemandi tjáir sig þá reynir bæði á færni hans í að geta móttekið það sem 

sagt er við hann en einnig í að svara viðmælandanum. Nemendur þurfa að öðlast 

færni í að geta talað á mismunandi vettvangi og við mismunandi aðstæður. 

Ennfremur þurfa þeir að ná tökum á samtengingum, smáorðum og orðaforða svo 

það sem þau segja hljómi rétt. Nemendur þurfa að geta nýtt sér tungumálið í 

félagslegum aðstæðum en er þó mikilvægt að hafa í huga að talmálið er ekki 

afurð sem bjagast hefur út frá ritmálinu heldur er það sérstakt mál sem taka þarf 

tillit til (Henriksen, 1998). Mikilvægt er að styðja við samskipti nemenda svo þeir 

læri undirstöðukerfi tungumálsins, það er að tungumálið verði þeim eðlislægt og 

þeir læri af mistökum sínum (Ambjørn, 2006). 

Þegar nemendur hefja tungumálanám ætti að vera eðlilegast að leggja sem 

mest áherslu á hlustun og talað mál. Þegar líður á tungumálanámið, því meira 

fléttast ritun og lestur inn í kennsluna. (Aðalnámskrá grunnskóla, 2013).  

3 Aðferðafræðin 

Markmið þessarar rannsóknar er að sjá hversu fjölbreytt tungumálakennsla er í 

dag og hversu mikið kennarar eru að nýta sér tæknina. Einnig er áhugavert að sjá 

hvort sköpun og leikir komi eitthvað við sögu í tungumálakennslu. 

Þannig var leitað svara við eftirfarandi rannsóknarspurningum: 

• Hvernig geta fjölbreyttar kennsluaðferðir aukið áhuga nemenda á 

tungumálanámi? 

• Hversvegna skiptir máli að nýta leik og sköpun í tungumálakennslu? 

Ástæður þess að rannsakendur völdu þessar spurningar eru í fyrsta lagi þær 

að í Aðalnámskrá er tekið skýrt fram að kennsluhættir eigi að fara fram með 

fjölbreyttum hætti og skapa eigi svigrúm fyrir leik og sköpun nemenda (2013). 

Einnig er þar tekið fram að mikilvægt sé að nýta fjölmörg tæki upplýsinga- og 

samskiptatækninnar. Með samskiptatæknin þá ætti það að auðvelda nemendum 

samskipti hvar í heiminum sem þau eru og krefst því af þeim að þeir bregðist við 

án lítils umhugsunartíma (2013). Reynsla rannsakenda sýndi að ekki er mikið 

verið að fara eftir þessu þó svo að einhverjar breytingar séu að eiga sér stað. 

Einhver vitundavakning er að eiga sér stað hjá kennurum þó svo að langt sé enn í 

land og kennsla sé enn mikið bókamiðuð. 

Framkvæmd var eigindleg rannsókn og beitt var fyrirbærafræðilega nálgun 

(e. phenomenological studies).  Tekin voru hálf-opin (e. semi structured) viðtöl 

við fjóra grunnskólakennara sem allir koma að tungumálakennslu með 

einhverjum hætti. Sú aðferð varð fyrir valinu til þess að reyna að skilja 

reynsluheim þátttakenda. Hálf-opið viðtal er viðtalsaðferð þar sem umræðuefnið 

er fyrirfram ákveðið en innihald samræðnanna er takmörkuð að einhverju leyti. 

Rannsakandi reynir að hafa viðtalið eins opið og mögulegt er en fylgir þó 

ákveðnum spurningaramma hjá öllum þátttakendum (Helga Jónsdóttir, 2003; 

Lichtman, 2013).  

Tekin voru viðtöl á vettvangi og rætt við sjálboðaliða sem buðu sig fram í 

gegnum tölvupóst eða á kennarasíðu á Facebook. Rannsakendur töldu mikilvægt 

að fá mismunandi sjónarhorn og því varð sjálfboðaliðaúrtak fyrir valinu.   

Þess var gætt að sýna hlutleysi og rannsakendur höfðu ekki áhrif á svör 

viðmælenda með skoðunum sínum. Rannsakendur fylgdu fyrirfram ákveðnum 

spurningaramma en gáfu viðmælendum sínum rými fyrir sínar eigin skoðanir á 

efninu. Viðtölin voru tekin upp og síðan skráð orðrétt.  

Vegna þess hve fáir þátttakendur voru í rannsókn þessari geta rannsakendur 

ekki alhæft út frá svörum hennar, en þó er hægt að fá örlitla innsýn inn í 

mismunandi afstöðu og viðhorf kennara til tungumálakennslu. 

Nöfn viðmælenda koma hvergi fram í rannsókninni né heldur nöfn á 

vinnustöðum þeirra. Viðmælendum voru gefin dulnefni og eru viðmælendur 

kallaðar í rannsókninni Ásta, Anna, Hugrún og Vala. 

3.1 Þátttakendur 

Þátttakendur í rannsókninni höfðu allir starfað við tungumálakennslu. 

Eingöngu var notast við sjálfboðaliðaúrtak. Auglýst var eftir sjálfboðaliðum í 

gegnum tölvupóst og á kennarasíðum á Facebook. Með því er enginn þvingaður 

til þátttöku og auðvelt er að ná til fólks með mismunandi reynslu.  

Þátttakendur voru fjórir, öll með mislanga kennslureynslu og á ólíkum aldri. 

Allir viðmælendur voru með grunnskólakennaramenntun.   

3.2 Gagnaöflun 

Vinna við rannsóknina hófst á vormánuðum 2019 og hófst þá undirbúningur að 

rannsóknaráætlun. Leitað var að grunnskólakennurum sem komið höfðu að 

tungumálakennslu og voru tilbúnir að svara nokkrum spurningum. Sendir voru 

tölvupóstar og einnig voru settar fyrirspurnir inná kennara-spjallsíður á Facebook 

sem báru góðan árangur. Fjórir kennarar samþykktu að lokum að taka þátt í 

rannsókninni.  

Gagnasöfnun fór fram með með viðtölum við þátttakendur í byrjun júní 

2019. Viðtölin tóku flest um 10-15 mínútur. Fyrir viðtölin fengu höfundar leyfi til 

þess að hljóðrita viðtölin með síma og tekið var fram að þátttakendur höfðu 

fullan rétt á að hætta þegar og ef þeir vildu. Ennfremur var skýrt tekið fram að 

fyllsta trúnaðar yrði gætt. Stuðst var við fyrirfram ákveðinn viðtalsramma en 

reynt var að hafa viðtalið opið og leyfa þátttakandanum að tjá sig óhyndrað. 

Hvert viðtal hófst með spurningu um aldur, störf og menntun þátttakenda áður 

en haldið var áfram með spurningarnar.   

Viðtölin voru öll hljóðrituð á síma og skrifuð upp eins fljótt og unnt var. Við 

greiningu gagna var stuðst við nálgun grundaðrar kenningar (e. grounded theory 

approach) en það er aðferð til að uppgötva kenningar, hugtök og tilgátur út frá 

eigindlegum gögnum og gagnagreining á sér stað frá fyrsta viðtali (Lichtman, 

2013). Rannsakendur báru saman upplýsingar úr viðtölum sínum og leituðu að 

sambærilegum skoðunum eða niðurstöðum í þeim greinum sem þeir höfðu 

fundið. Rannsakendur fóru margsinnis yfir gögnin, flokkuðu og rýndu í með það 

fyrir augum að svara rannsóknarspurningum rannsóknarinnar. 

3.3 Greining gagna 

Í þessum kafla gerum við  grein fyrir þeim atriðum sem fram komu í viðtölunum. 

Rannsóknin okkar byggðist á viðtölum við fjóra grunnskólamenntaða kennara. 

Allir kennararnir sem við tókum viðtöl við voru að vinna við kennslu í grunnskóla. 

Öllum viðmælendum voru gefinn dulnefni einnig munum við ekki nefna nöfn 

skólanna sem þær koma frá vegna persónuverndar. Tvær af þeim sem við tókum 

viðtöl við unnu á Norðurlandi og tvær unnu á Suðurlandi. Þessi viðtöl gáfu innsýn 

á skoðunum kennara frá ólíkum skólum og landshlutum það er að segja, þær sem 

unnu á Suðurlandi voru að starfa í fjölmennum skólum en þær sem voru frá 

Norðurlandi störfuðu í fámennum skólum. Okkur langaði að sjá hvort væri munur 

á skoðunum kennara úr fjölmennum eða fámennum skólum. Hugrún og Ásta eru 

að starfa sem kennarar á Norðurlandi og Vala og Anna eru að kenna á Suðurlandi. 

Við spurðum kennarana eftirfarandi sex spurninga: 

 

1. Fullt nafn og aldur ? 

2. Hvað kennir þú og hvað hefur þú starfað lengi við kennslu ?  

3. Hver er skoðun þín á tungumálakennslu eins og hún er kennd í dag? 

4. Hver er skoðun þín á að nemendur nýti sköpun sína í tungumálanámi?  

5. Hefur þú notað leiki við tungumálakennslu? 

6. Hvaða áhrif telur þú það hafa að nota leiki við tungumálakennslu?  

3.4 Siðferðileg atriði 

Rannsakendur lögðu sig fram um að gæta fyllsta trúnaðar við greiningu gagna þar 

sem unnið var með viðkvæm gögn. Þátttakendum voru gefin dulnefni svo ekki 

væri hægt að rekja svör til einstaklinganna sem tóku þátt í rannsókninni. 

4 Viðtölin 

Hér ætlum við að skoða betur hvað kennararnir sem við tókum viðtöl við höfðu að 

segja. Við byrjum á að rýna í svör hennar Ástu síðan Önnu svo Hugrúnar og í lokin 

svörin hennar Völu. 

Ásta kennir í skóla fyrir norðan og hefur kennt í 15 ár. Ásta kennir á yngsta 

stigi og sagði hún að þess vegna er kannski auðveldara að nota leiki og sköpun við 

tungumákennslu. Yngri nemendur eru oft meðtækilegri fyrir slíkum verkefnum.  

Henni finnst gott að nota ekki eingöngu bækur við kennsluna og segir að 

nemendur séu sammála sér. Hún talar um að athuga þurfi bókakost fyrir 

tungumálakennslu og þá sérstaklega hjá yngstu nemendunum því henni finnst 

þær ekki henta vel og finnst þurfa að finna lausn á því. Ásta talar um að 

fjölbreytni við kennslu skipti miklu máli og allt sem stuðli að henni hefur góð áhrif 

og segist mjög oft nýta sér leiki og sköpun við kennslu.  

,,Mér finnst það góð leið fyrir nemendur til að læra tungumál að vera 

ekki bara að horfa í bækur og notast við hlustun. Nemendur missa 

auðveldlega einbeitinguna ef kennslan er alltaf eins og skilar því 

litlum árangri að standa við töfluna og tala allan tímann. Það skiptir 

svo miklu máli að gera námið skemmtilegt og nota leiki við kennsluna. 

Það kennir bæði samvinnu, lausnarmiðun og kennslan á námsefninu 

verður meira spennandi. Með því að nota leiki við tungumálakennslu 

þá hefur það mjög mikil áhrif þar sem leikir og söngur eru með mikið 

af orðaforða sem lærist í leik”. (Ásta, munnleg heimild, 4. júní 2019). 

Anna er að kenna á yngsta stigi og hefur starfað sem kennari í 17 ár. Anna 

hefur mikinn áhuga á því að notast við tæknina í kennslu. Hún telur það 

mikilvægt þar sem það er ör þróun í tækninni og margt spennandi sem hún hefur 

uppá að bjóða. Hún blandar saman kennslu með tækni og bókum. Anna var eini 

kennarinn sem talaði um að notast við tæknina við kennslu sem er afar 

áhugavert.  

,,Mér finnst að við eigum að nýta tæknina betur og nýta okkur 

snjallforrit með bókum og annarri vinnu því þá eru til t.d. ,,aragrúa“ af 

öppum sem hægt er að nota til þessa að þjálfa nemendur við að læra 

nýtt tungumál. Krökkunum finnst gaman að nota tæknina og er þá 

tilvalið að gera það.  

Mér finnst að nemendur eigi að geta nýtt sköpun í öllum greinum og 

líka í tungumálum. Ég held að það hafi góð áhrif, allavega hefur það 

virkað mjög vel hjá mér. Krakkar hafa gaman af því að læra í gegnum 

leik. Þeim finnst þau jafnvel ekki vera að læra”. (Anna, munnleg 

heimild, 4. júní 2019). 

Anna var mjög áhugasöm um að nýta tæknina sem mest í kennslunni og vildi 

stofna til samstarfs við aðra tungumálakennara og reyna að nýta þekkingu hvors 

annars. Hún sagðist vera dugleg að sækja öll þau námskeið sem boðið væri upp á 

og væri einnig dugleg að hvetja samkennara sína í að koma með sér. Einnig 

nefndi hún að hún hefði áhuga á að útbúa sjálf leiki fyrir yngstu nemendurna. Það 

væri þó eitthvað sem væri enn bara draumur hjá henni. Anna nefndi að lokum að 

nemendur væru jákvæðir og viljugir að prófa ýmislegt nýtt og þó svo að það 

gengi ekki alltaf upp að þá lærðu þau oftast fullt af því að reyna.  

 

Hugrún hefur starfað við kennslu í sjö ár og er að kenna miðstigi. Þar kennir 

hún bóklegu fögin. Þegar rætt var við hana um um stöðu tungumálakennslu nú til 

dags þá talar hún um: 

,,Mér finnst að það mætti kynna börnum fyrir dönskunni og öðrum 

Norðurlandamálum en mér finnst að það ætti frekar að kenna þessi 

mál sem val og kenna til dæmis spænsku frekar. Hef ekkert að setja 

út á enskuna finnst hún vera í lagi eins og hún er”. (Hugrún, munnleg 

heimild, 4. júní 2019). 

Hugrún var eina af þeim fjórum sem nefndi þennan kost að frekar ætti að 

bjóða uppá tungumál sem val. Hún sagðist nú ekki vera með á hreinu hvernig 

væri hægt að útfæra það en kannski gætu nemendur fengið að velja milli 1 til 2 

tungumála og gætu þá valið tvö tungumál sem þau myndu læra. Þetta væri þó 

ekki eitthvað sem hún væri búin að úthugsa en væri eitthvað sem hún væri til í að 

skoða betur.  

Hugrún nefndi einnig að nemendur fengju meira frelsi við verkefnavinnuna 

þegar kennarar útbyggju verkefni sem byðu uppá sköpun og þykir henni slík 

vinna mjög skemmtileg.  

Ef við skoðum nánar hvað Hugrún sagði um að nota leiki og sköpun við 

kennslu. 

,,Mér finnst best að hugsa hvað það er sem eflir nemandann og 

hjálpar honum að ná tökum á náminu, það er frábært að notast við 

sköpun ef það hjálpar, þá er það frábært. Það er líka tilvalið  því að 

hafa kennsluna sem fjölbreyttasta er svo skemmtilegt. Ég tel það hafa 

mikið að segja varðandi orðaforða nemenda og að víkka það málsvið 

sem nemendur hafa að nota leiki við kennslu. Mér finnst mjög 

jákvætt að nota leiki með öðru kennsluefni en getur oft verið erfitt 

vegna tíma leysis að finna leiki sem henta”. (Hugrún, munnleg 

heimild, 4. júní 2019). 

Vala kennir dönsku í fjölmennum skóla og hefur miklar skoðanir á  

tungumálakennslu. Hún er búin að kenna tungumál í fjöldamörg ár og hefur 

gengið í gegnum margar breytingar í kennslunni á þessum árum. Vala nefnir 

sérstaklega hvað henni hefur fundist erfitt að færa sig úr því að meta nemendur 

eftir tölustöfum yfir í það að meta þau eftir bókstöfum. Einnig hefur henni þótt 

þetta nýja námsmatskerfi hjá Menntamálastofnun fara of geyst af stað og ekki 

nægilega vel unnið eins og svo oft vill vera þegar Menntamálastofnun fer af stað 

með verkefni. Vala nefndi einnig að hún þyrfti sennilega hálftíma viðtal ef hún 

ætti að fara út í það að ræða Mentor. Það væri kerfi sem hún væri ekki sátt við og 

gerði ekkert nema setja enn meiri vinnu á kennara. Launin hækkuðu aldrei þó 

vinnan yrði alltaf meiri og meiri. Mikið hefði sko breyst hvað þetta varðar síðustu 

ár.   

,, Að mínu mati finnst mér tungumálakennsla eins og hún er kennd í 

dag oft einhæf og leiðinleg. Það vantar mikið uppá fjölbreytnina hjá 

kennurum og vantar að kennarar flétti leiki inní kennslu hjá sér. Þetta 

nýja námsmat hjá Menntamálastofnun hefur gert kennurum lífið 

erfitt fyrir og fer nú allt of mikill tími í að vinna í því en of lítill tími í að 

skipuleggja kennsluna. Þetta var ekki nægilega vel hugsað hjá 

Menntamálastofnun. Það er svo oft byrjað á vitlausum enda þegar 

hlutum er breytt”. (Vala, munnleg heimild, 4. júní 2019). 

Vala sagðist ekki vera nægilega dugleg að nýta leiki og sköpun í kennslu og þyrfti 

og vildi vera miklu duglegri við það. Að hennar sögn fannst henni tíminn ekki 

nægur fyrir undirbúning því undirbúningur slíkra verkefna krefðist oft meiri tíma 

en að grípa bara í les- og verkefnabók. Hún sagði að henni fyndist þó mun 

skemmtilegra að kenna nemendum þegar hún væri með fjölbreyttara 

kennsluefni því nemendur væru mun virkari og jákvæðari gagnvart náminu. Vala 



22 

viðurkenndi að það væri auðvelt að festast í sama farinu og kenna eftir bókinni 

og það væri ekki það sem hún vildi. Hún sagðist vera tilbúin í að breyta sínum 

venjum og ætla að leggja sig meira fram í að bjóða nemendum sínum uppá 

fjölbreytta kennsluhætti með leiki og sköpun þar fléttaða inn.  

5 Skapandi kennsluhættir 

Orðið sköpun er hægt að skilgreina á marga ólíka vegu. Sköpun er ein af 

grunnþáttum menntunar og er þeim ætlað að undirstrika aðalatriði í almennri 

menntun og stuðla að meiri samþættingu í öllu skólastarfi. (Aðalnámskrá 

grunnskóla, 2013).  

Að hvetja nemendur til sköpunar er mikilvægur þáttur í skólastarfinu og 

stuðlar þannig að frumkvæði einstaklingsins. (Aðalnámskrá grunnskóla, 2013). 

Ennfremur er þess krafist af nemendum að þeir ígrundi vel nám sitt og 

ákvarðanataka sé í þeirra höndum. Ef við skoðum námskrár Hraunvallaskóla 

(2018, bls. 20), þar sem höfundar vinna báðir, þá má sjá að mikið er talað um 

sköpun og frelsi nemenda til þessa njóta sín. Þar kemur meðal annars fram að:  

,,Sköpun í skólastarfi felst því í að uppgötva, njóta, örva forvitni og 

áhuga, virkja ímyndunarafl og leika sér með möguleikana hverju 

sinni´´. 

Samkæmt þessum heimildum má sjá að sköpun í kennslu skiptir gríðarlegu 

máli í öllu skólastarfi. Höfundar ætluðu að skoða  sköpun í Skólanámskrá 

Nesskóla en það var ekki hægt þar sem hún er í umbótaferli og ekki tiltæk á 

netinu.  Það er því forvitnilegt að rýna í viðtölin sem voru tekin við kennarana, því 

þar kom einmitt fram að þeim fannst almennt öllum sköpun og notkun leikja við 

tungumála kennslu skipta gríðarlegu máli, en í ljós kom  við samanburð á 

viðtölunum að kennararnir væru sammála um að notast ætti við sköpun og leiki 

við kennslu en það væri samt ekki gert nægjanlega mikið af því þrátt fyrir að 

mikill vilji væri fyrir hendi. Í viðtölunum svaraði einn kennarinn spurningu númer 

3 á eftirfarandi hátt: 

 ,,Það þarf eitthvað að taka til í tungumálakennslunni, finnst mér, 

sérstaklega frá 1. bekk upp í 5. bekk. Bækurnar þar eru ekki 

skemmtilegar og það þarf eitthvað að finna lausn á því”(Ásta, 

munnleg heimild, 4. júní 2019). 

Höfundum fannst áhugavert að sjá hversu fast það situr í sumum kennurum 

að hafa nám bókamiðað án þess að þeir geri sér grein fyrir því, því að svar við 

næstu spurningu var: 

 ,,Mér finnst það góð leið til að læra tungumál að vera ekki bara að 

horfa í bækur og hlustun”(Ásta, munnleg heimild, 4. júní 2019). 

 Það má því segja að þessi kennari vildi hafa sköpun við kennslu en vildi samt 

notast við bækur en samt ekki sem er frekar loðið svar og væri áhugavert að 

skoða nánar.  

Í bókinni Sköpun (2012, bls. 48) sem gefinn er út af Menntamálastofnun 

kemur skýrt fram hvernig góður kennari ætti að sér að vera:  

,,Að vera óhræddur og treysta sjálfum sér og nemendum í leiðangra 

og beita vinnubrögðum sem ekki er alltaf ljóst hvert leiða er 

mikilvægt veganesti í skapandi kennslu Það sem einkennir skapandi 

kennara er í raun það sama og einkennir alla góða kennara´´.  

Kennarinn þarf að sýna nemendum sínum áhuga, vera ákveðinn en 

sanngjarn. Hann þarf að sjá til þess að þau leggi sig fram en jafnframt að leitast 

við að finna nýjustu og bestu leiðir í kennslunni. Hann þarf að hafa frjóa og 

lausnamiðaða hugsun og ódrepandi áhuga. Þetta myndum við kalla drauma 

kennarann sem ætíð er verið að leitast eftir í grunnskólum. 

Hugmyndir Dewy eru mjög áhugaverðar. Hann talar um að nemendur læri 

frekar af því að framkvæma sjálfir, eða á reynslu sinni (e. learning by doing), 

heldur en að vera óvirkir móttakendur (Dewey, 1938/2000).  Hægt er því að segja 

að sköpun og skapandi vinna með nemendum veitir þeim gleði og áhugahvöt, 

það er það sem að við viljum að nemandinn hafi áhuga og löngun, til þess að 

auka það þá er skapandi starf gullsígildi. 

5.1 Námsumhverfi og námsaðferðir 

Skólar eru eins misjafnir og þeir eru margir en eitt er víst að skólaumhverfið 

skiptir mjög miklu máli fyrir nemendur.  

,,Börn hefja skólagöngu talandi á móðurmáli sínu, hvort sem um er að 

ræða á íslensku, íslensku táknmáli eða öðru tungumáli. Skólinn 

verður í upphafi virkur þátttakandi í máluppeldi barnsins ásamt 

heimili þess” (Aðalnámskrá grunnskóla, 2013, bls.97). 

Mikilvægt er því að skólar taki vel á móti öllum sem koma í skólann sama 

hvaðan þeir koma til þess að öllum líði vel og geti stundað nám.  

Í 2. grein laga um grunnskóla er lögð áhersla á það meginhlutverk 

grunnskólans sé að stuðla að alhliða þroska allra nemenda. Í þessu felst krafan 

um að nám sé á forsendum hvers og eins nemanda og fari fram í hvetjandi 

námsumhverfi þar sem hann finnur til öryggis og fær notið hæfileika sinna. Lög 

um grunnskóla nr. 91/2008.  

Einnig er talað um þetta í Aðalnámskrá grunnskóla (2013) að námsumhverfið 

skiptir nemendur afar miklu máli.  

Ef við skoðum nánar námsumhverfi og námshæfni þá skipta bæði þessi atriði 

gífurlega miklu máli. Eins og kemur fram glögglega í Aðalnámskrá (2013, bls.26):  

,,Námshæfni er þannig undirstöðuþáttur í öllu skólastarfi og byggist á 

sjálfsskilningi og áhuga. Námshæfni felur einnig í sér að þekkja eigin 

styrkleika og veikleika og að vera fær um að taka ákvarðanir á þeim 

grunni. Námshæfni byggist á eðlislægri forvitni barna og ungmenna, 

áhugahvöt þeirra, trú á eigin getu og hæfileika til að beita hæfni sinni 

í margvíslegum viðfangsefnum á uppbyggilegan hátt´´. 

Í viðtölum við kennarana kemur fram glögglega að áhuginn fyrir fjölbreytni er 

til staðar en það vantar hjá kennurum að framkvæma hugmyndir sínar.  

,,Mér finnst að við eigum að nýta tæknina betur og nýta okkur 

snjallforrit með bókum og annarri vinnu´´(Anna, munnleg heimild, 4. 

júní 2019). 

 

,,Mér finnst að það mætti kynna börnum fyrir dönskunni og öðrum 

Norðurlandamálum en mér finnst að það ætti frekar að kenna þessi 

mál sem val og kenna til dæmis spænsku frekar. Hef ekkert að setja 

út á enskuna´´(Hugrún, munnleg heimild, 4. júní 2019). 

 

Kennsluaðferðir þurfa að vera fjölbreyttar til þess að ná til sem flestra 

nemenda. Öll erum við ólík og tileinkum okkur ólíka hluti. Sumir eru góðir í ritun 

á meðan aðrir eru góðir í hlustun, enn aðrir eru góðir í tali eða málfræði o.s.fr. 

Mikilvægt er að stuðla að því að námið henti öllum nemendum, til þess að þeir 

nái þannig fram þroska og sjálfstrausti til að takast á við nýjar áskoranir 

(Aðalnámskrá grunnskóla, 2013). 

,,Kennsluaðferð er það skipulag sem kennarinn hefur á kennslu sinni, 

samskiptum við nemendur, viðfangsefnum og námsefni í því skyni að 

nemendur læri það sem að er keppt”  (Ingvar Sigurgeirsson, 2013; 

bls.11). 

Þegar kemur að því að kenna erlend tungumál eru margar kennsluaðferðir í 

boði. Þær aðferðir sem þóttu góðar hér á árum áður hafa vikið fyrir nýjum og 

betri aðferðum í dag. Mikilvægt er að reyna að efla sköpunarkraft nemenda. Það 

þarf að efla hugmyndauðgi þeirra og skipulagshæfni og er ástæða til að skoða 

hvernig verkefni efla þessa þætti.  

Síðustu misseri hefur kennsla með spjaldtölvu verið að ryðja sér til rúms í 

grunnskólum landsins. Í spjaldtölvu er auðvelt að útbúa fjölbreytt verkefni fyrir 

nemendur og finnst nemendum oft þau ekki vera að læra þegar þau vinna 

verkefni á spjaldið. Einn nemendi í 7. bekk hafði eitt sinn á orði þegar hann vann 

120 orða ritunarverkefni í dönsku.  

,,Getum við gert annað svona verkefni, þetta er svo skemmtilegt”.  

Það sýnir okkur að oft þarf ekki mikið til að breyta einhæfum verkefnum í 

skemmtileg með örlitlum áherslubreytingum. Með skapandi og fjölbreyttum 

kennsluaðferðum ætti nemandinn að fá aukinn áhuga á náminu og skilningur 

hans á efninu það að leiðandi að aukast. Ennfremur ætti nemandinn að hafa 

þroskast og aukið hjá sér skilning og hæfileika sína sem gerir það að verkum að  

hann verður betur undirbúinn til framtíðar. 

 

5.2 Hæfni og hæfniviðmið 

Samkvæmt Aðalnámskrá grunskólanna er skilgreindur heildartími í 

tungumálakennslu samkvæmt viðmiðunarstundaskrá og þarf hver skóli að 

skipuleggja kennslu samkvæmt því þar sem misjafnt er eftir skólum hvenær 

tungumálakennsla hefst. Þá er hæfniviðmiðunum skipt upp í þrjú stig með jafna 

tímaskiptingu að baki í stað þess að þau miði við hæfni við lok 4.,7. og 10.bekkjar 

(2013). Hæfniviðmið í samskipti úr Aðalnámskrá (2013, bls.127) hljóma svona: 

 

 3.stig við lok grunnskóla (3.stig) getur nemandi: 

• sýnt fram á að hann er vel samræðuhæfur um kunnugleg málefni, 

beitir  nokkuð réttu máli, eðlilegum framburði, áherslum og hrynjandi, 

notar algeng föst orðasambönd úr daglegu máli og kann að beita 

viðeigandi kurteisis- og samskiptavenjum, hikorðum og ólíkum aðferðum 

til að gera sig skiljanlegan og skilja aðra, t.d. með því að umorða,  

• tekið þátt í óformlegu spjalli um daginn og veginn um efni sem hann er 

vel heima í 

• tekist á við margs konar aðstæður í almennum samskiptum, t.d. miðlað 

og tekið á móti upplýsingum á ferðalögum, sem gestgjafi eða í 

netsamskiptum, 

•   tekið þátt í skoðanaskiptum, fært einföld rök fyrir máli sínu og tekið tillit 

til sjónarmiða viðmælanda.  

Notast er við matskvarðan A,B,C og D Þar sem A lýsir framúrskarandi, B lýsir 

góðri hæfni, C lýsir sæmilegri hæfni og D hæfni sem nær ekki viðmiðum sem lýst 

er í C. (2013). B+ og C+ var svo bætt við matskvarðann árið 2014. Nemandi sem 

náð hefur flestum matsviðmiðum í B og nokkur í A getur fengið B+. Það sama 

gildir um nemenda sem er með einkunnina C+, hann er nær nemenda í hæfni 

sem er með B í einkunn en nemanda sem fær C (Menntamálastofnun, 2015). Ef 

nemandi stundar nám eftir einstaklingsnámskrá í samræmi við metnar sérþarfir 

og því ekki metinn eftir matsviðmiðum, fær hann stjörnumerktabókstafaeinkunn 

(Mennta- og menningarmálaráðuneytið, 2016).     

Í tungumálum er það sett upp þannig að hæfniviðmiðunum er skipt upp í þrjú 

stig. Það er gert til að auðvelda skipulag á einstaklingsmiðuðu námi því hæfni 

nemenda er mismikil. Byrjunarreitur er ekki sá sami og námshraði nemenda 

mismunandi. (Aðalnámskrá grunnskólanna, 2013).  

Þegar við skoðum hæfniviðmið fyrir upplýsingatækni þá sjáum við að þar eru 

þau sett fram í fimm flokkum. Vinnulag og vinnubrögð, upplýsingaöflun og 

úrvinnsla, tækni og búnaður, sköpun og miðlun og siðferði og öryggismál. Einnig 

eru þau metin við lok 4.,7. og 10. bekkjar en ekki í þremur stigum eins og 

tungumálin.  

,,Í upplýsinga- og tæknimennt er unnið með upplýsinga- og miðlalæsi, 

sem þverfaglegt námssvið. Unnin eru raunhæf verkefni sem 

samþættast sem flestum námsgreinum og námssviðum. Áhersla er 

lögð á að kynna nemendum tækni og aðferðir við öflun, úrvinnslu, 

sköpun og miðlun upplýsinga í tengslum við annað nám” 

(Aðalnámskrá grunnskóla, 2013, bls.228). 

Eins og kemur skýrt fram í Aðalnámskrá grunnskólanna á að fara fram 

þverfagleg samvinna allra kennara þegar kenna á upplýsingatækni. Kennsluna á 

að hefja strax á fyrstu árum skólagöngunnar svo nemendur kynnist heimi 

tækninnar sem fyrst (2013). Reynsla rannsakenda sýnir að það er mjög 

mismunandi eftir skólum hvernig kennsla í upplýsingatækni fer fram. 

Upplýsingatækni er þó meira að fléttast inn í hefðbundna kennslu og með betri 

tæknivæðingu í skólunum eykst þessir þáttur. Eins og fram kemur í rannsókn 

þeirra Sígríðar Ólafsdóttur, Rannveigar Bjarkar Þorkelsdóttur og Hönnu 

Ólafsdóttur, Sköpun í stafrænum heimi: sjónarmið myndmenntakennara, þá hafa 

orðið miklar breytingar á öllu skólastarfi með tilkomu tækninnar. Aðgangur að 

skapandi verkfærum í gegnum stafræna tækni sem nýtist við kennslu er alltaf að 

aukast. Spjaldtölvur henta til dæmis vel til einstaklingsmiðaðs náms en þær henta 

í margvíslegum tilgangi og geta virkað hvar og hvenær sem er (2016). Ennfremur 

segir að erfitt geti verið að sjá nákvæmlega fyrir hvernig spjaldtölvurnar nýtist 

nemendum vegna þess hversu fjölbreyttir möguleikar eru í boði. Nemendur 

uppgötvi þess vegna nýjar leiðir á meðan verið er að nota tækin því þróunin er 

mjög hröð.   

Einnig kemur fram í Aðalnámskrá (2013) að hafa eigi alla grunnþætti 

menntunar, áhersluþætti í aðalnámskrá og lykilhæfni til viðmiðunar við útfærslu 

allra námssviða og greina.  Viðmið um mat á lykilhæfni er sameiginlegt öllum 

námssviðum og leggja á mat á hana í öllum árgöngum. Flókið getur verið að meta 

einstaka þætti lykilhæfni eins og til dæmis siðgæði, jafnrétti og lýðræði og því 

þarf að tengja mat á lykilhæfni við námsmat á öðrum námsgreinum. Einkunnir 

lykilhæfni birtast ekki á vitnisburðaskírteinum nemenda að grunnskóla loknum 

(Aðalnámskrá grunnskóla, 2013, bls.56). Lykilhæfni felur m.a í sér: 

•  Hæfni nemenda til að tjá hugsanir sínar, tilfinningar og skoðanir 

munnlega, skriflega og á annan hátt. Hæfni til að miðla þekkingu og leikni 

sinni og flytja mál sitt skýrt og áheyrilega og taka þátt í samræðum og 

rökræðum. 

• Skapandi hugsun og frumkvæði í efnistökum og úrvinnslu. Hæfni 

nemenda til að beita þekkingu og leikni, draga ályktanir, áræðni til að 

leita nýrra lausna og beita gagnrýninni hugsun og röksemdafærslu. 

• Hæfni nemenda til að vinna sjálfstætt, í samstarfi við aðra og undir 

leiðsögn. 

• Hæfni nemenda til að nýta margvíslega miðla í þekkingarleit, úrvinnslu og 

miðlun og nýta upplýsingar á ábyrgan, skapandi og gagnrýninn hátt. 

• Hæfni nemenda til að bera ábyrgð á eigin námi og leggja mat á eigin 

vinnubrögð og frammistöðu. 

5.3 Álitamál tengd námsmati 

Allir eiga rétt á því að stunda nám. Sama hvort nemendur séu með einhverskonar 

fötlun eða sérþarfir eða ekki. Allir eiga rétt á því að ganga í skóla. Kennarar þurfa 

því að hugsa jafnt um alla nemendur sama hvernig eða hvaðan þeir eru. 

Jafnframt þurfa þeir að reyna að sníða  fjölbreytt námsefni og námsmat eftir 

fremsta megni, að þörfum hvers einstaklings. Í Aðalnámskrá grunnskólanna er 

tekið skýrt fram að allir nemendur eigi að fá jöfn tækifæri til náms óháð uppruna, 

stétt, kynhneigð, kyni, trúabrögðum eða fötlunar (2013). Þar kemur einnig fram 

að allir eiga  rétt á jöfnu eða jafngildu tækifæri til náms og á námið að vera á 

forsendum hvers einstaklings.    

5.4 Matsaðferðir og matstæki 

Tilgangur námsmats er svo að nemandinn, foreldrar og kennarinn geti fylgst með 

stöðu nemandans í náminu. Einnig er það góð leið til að greina og meta kennslu 

og gera tilgang námsins ljósari. Ennfremur er það leið til að sjá hvort nemandinn 

nái almennum hæfniviðmiðum Aðalnámskrár. Námsmat felur þannig í sér mat 

bæði á námsframvindu og námsárangri (Meyvant Þórólfsson, 2003). Mæling á 

færni nemenda á að vera reglulegur þáttur í skólum og námsmatið skal vera 

samtvinnað námi og kennslu. Með námsmati er einnig fylgst með því hvernig til 

tekst að ná fram hæfniviðmiðum Aðalnámskrár, stuðlaða að námshvatningu, 

nemendur örvaðir til framfara og metið hvaða aðstoð þeir þurfa (2013). 

Ennfremur þarf námsmat að vera áreiðanlegt og tryggja þarf að það sem það á 

að meta sé réttmætt.   

,,Nám, kennsla og námsmat eiga að haldast í hendur. Hæfniviðmiðin 

eru sá grundvöllur sem kennsluhættir og námsmat byggjast á. 

Mikilvægt er að námsmat sé alhliða, nái til allra færniþátta og 

endurspegli hæfniviðmiðin og viðfangsefni námsins” (Aðalnámskrá 

grunnskóla, 2013, bls.135).  

Námsmat ætti að vera fjölbreytt og ná til allra þátta námsins. Það þarf einnig 

að vera sanngjarnt og þarf nemandinn að fá tækifæri til að sýna þekkingu sína, 

leikni og hæfni. Kennarinn þarf að gefa góða endurgjöf um það sem nemandinn 

þarf að bæta og til hvers er ætlast af honum. Ennfremur þarf kennarinn ávallt að 

upplýsa nemandann um forsendur námsmatsins og hvernig verður metið.  

Verkefni eru mis auðveld að meta. Verkefni þar sem eitt rétt svar er við 

spurningu er mun auðveldara að meta en verkefni þar sem nemendur fá að 

skapa. Það getur því verið freistandi fyrir kennara að útbúa slík verkefni því það 

einfaldar vinnu kennara. En á sama tíma gerir það verkefnið minna áhugavert og 

krefjandi fyrir nemandann. Hvernig á svo að meta sköpun? Þegar meta á sköpun 

er æskilegt að hafa í huga að meta þarf bæði afurðina og sköpunarferlið. Í 

upphafi þarf að meta hvert vandamálið er, svo þarf að meta hugmyndirnar og að 

lokum þarf að meta útkomuna eftir skapandi ferli (Collard og Looney, 2014).  Ekki 

hefur verið til neitt ákveðið viðmið til að fara eftir þegar meta á sköpun og getur 

það verið ein af ástæðum þess að kennarar eru tregir til að nýta sköpun við 

kennslu. 

Sköpun er frekar metin með huglægu mati og samkvæmt Amalíu 

Björnsdóttur (1999) þá dregur huglægt mat úr áreiðanleika niðurstaðna og þess 

vegna þurfa nákvæmar reglur að gilda um fyrirgjöf til þess að auka áreiðanleika. 

Kennarar verða að nálgast námsmatið eins og þeir nálgast kennsluna. Skipuleggja 

þarf annað í takt við hitt út frá markmiðum Aðalnámskrár grunnskólanna.  

5.5 Nýtt matskerfi í grunnskólum 

Árið 2011 kom út ný Aðalnámskrá grunnskóla og greinasviða árið 2013 

(Aðalnámskrá grunnskóla, 2013) og boðuðu með því, menntamálayfirvöld á 

Íslandi breytingar á námsmati í grunnskólum landsins. Skólunum var ætlað að 

taka upp nýjan einkunnarkvarða, notast átti við bókstafi í stað tölustafa eins og 

áður þegar nemendur brautskráðust úr 10.bekk. Einnfremur var lögð áhersla á að 

nemendur náðu hæfniviðmiðum sem Menntamálayfirvöld höfðu útbúið fyrir öll 

kennslufög. Í Aðalnámskrá sem kom út árið 2011 var skýrt kveðið á um að allir 

skólar ættu að meta samkvæmt nýjum matskvarða. Vorið 2016 hófu grunnskólar 

landsins að gefa samkvæmt þessum nýja kvarða sem byggir á bókstöfum í stað 

tölustafa. Með þessu nýja kerfi eru stigin skref í átt að því að meta nemendur út 

frá hæfni þeirra í stað þess að meta eingöngu þekkingu þeirra og kunnáttu.  

Svo að kennari geti metið öll þau hæfniviðmið sem ætlast er til samkvæmt 

Aðalnámskrá þarf námsefnið að vera fjölbreytt. Kennarinn þarf að huga vel að, 

um hvað hæfniviðmiðin snúast og hanna námsefnið samkvæmt því. Mikilvægt er 

að meta nemendur jafnt og þétt á meðan námsferlinu stendur því það gefur 

kennurum, nemendum og foreldrum góða yfirsýn á stöðu nemandans. 

Hugmyndin að baki ‘’sívirku mati” er hins vegar sú að kennarar séu stöðugt 

vakandi yfir námi, námsframvindu og árangri nemenda sinna, þótt það geti 

jafnframt byggst á bókhaldi utan um skyndipróf, verkefni, heimavinnu og 

kannana af ýmsu tagi (Rúnar Sigþórsson, 2008).  

Ljóst þykir að nýja námskráin gerir miklar kröfur um breytingar bæði á 

námsmati en einnig á kennsluháttum. Kennari þarf að bjóða upp á fjölbreytt 

námsmat en ennfremur þarf hann að hafa fjölbreytta kennsluhætti til þess að ná 

að meta öll hæfniviðmið og matsviðmið sem sett eru fram í Aðalnámskrá. Eins og 

fram kemur í rannsókn Karenar Hrundar Heimisdóttur (2015) þá eru slík verkefni 

langtímaverkefni og krefst slík vinna þolinmæði. Mikilvægt sé að miðla reynslu 

milli skóla og kennara og huga að því hvað betur megi fara. Einnig kemur fram í 

rannsókn Karenar Hrundar að kennarar upplifa meira vinnuálag með innleiðingu 

á nýju námsmati og flestir voru sammála um að nýja námsmatið kæmi ekki til 

móts við alla nemendur.   

Mikilvægt er að gæta að hagsmunum nemenda nú þegar þessar miklu 

breytingar ganga yfir. Vegna þess að nýja námsmatið er í allt annarri mynd en 

það gamla var og þarf því að hafa hugfast að nemendur fái rétta mynd á nám sitt 

þar sem þeir eru að fara að útskrifast og eru að fara í framhaldsskóla 

(Menntamálastofnun, 2015).   

6 Mótun einstaklingsins 

Það er hlutverk kennara að undirbúa nemendur undir lífið. Það er þeirra 

hlutverk að undirbúa nemendur undir frekara nám að loknum grunnskóla, 

þáttöku í atvinnulífinu og þáttöku í lýðræðisþjóðfélagi (Aðalnámskrá 

grunnskólanna,2013). Einnig fellur það undir starfssvið kennara að upplýsa og 

fræða nemendur um íslenska menningu og virðingu fyrir menningu annarra 

þjóða. Að loknum grunnskóla á nemandi að vera fær um að geta tekið sjálfstæðar 

ákvarðanir, geta lifað og unnið í sátt við sig sjálfan og aðra, geta þróast með 

umhverfinu og átt möguleika á að bæta lífsskilyrði sín (Aðalnámskrá 

grunnskólanna, 2013).    

Áhrif kennara á nemendur sína og hvaða hæfni þau tileinka sér geta verið 

mikil. Bæði á jákvæðan og neikvæðan hátt. Því eru kennsluaðferðir ekki síður 

mikilvægar en það námsefni sem kennt er. Kennari getur með góðum 

kennsluaðferðum náð betur til nemenda sinna. Í þeirri síbreytilegu veröld sem 

við lifum í er mikilvægt að nemendur þroskist og tileinki sér þá hæfni til að takast 

á við þá ófyrirsjáanlegu hluti sem framtíðin ber í skauti sér.  Börn nú til dags hafa 

mun meiri aðgang að samfélagsmiðlum og alskyns tækni en var hér áður fyrr. Við 

þessar miklu framfarir í tækni þá hefur þróunin orðið hraðari og hraðari í 

samfélaginu.  

6.1 Námsáhugi og gleði 

Í fræðum margra fræðimanna er talað um að  nemendur læri mest ef þeir 

nemendur hafi áhuga og sérstakleg með því að prófa sig áfram sjálf. John Dewy 

heimspekingur er þekktur fyrir það að tala um hversu miklu máli skiptir að 

námsáhugi og gleði sé við völd til þess að nemandinn læri. Í bók hans, Hugsun í 

verki (2010/1897, bls. 177) er svo vel mælt um þessi mál 

,,Ég trúi því að áhugi sé merki um aukna getu og einkenni hennar. Ég 

tel að hann sé til marks um hæfileika í mótun. Því er það afar 

mikilvægt fyrir kennarann að fylgjast stöðugt og vandlega með 

áhugamálum barna´´. 

Í öllu námi skiptir þetta máli, ekki síst tungumála námi að áhugi nemenda sé 

til staðar til þess að kennslan og námið beri árangur. Kennarinn skipar ávallt 

stóran sess í því hvernig nám nemenda er byggt upp og þarf því að hafa hugfast 

hvað hann vill ná fram til að nemendur hafi áhuga á því að læra tungumál. Í 

Aðalnámskrá (2013, bls.117) er komið vel inn á hversu mikilvægt mál er. 

,,Móðurmál, hvert svo sem það er, er órjúfanlegur hluti persónu, 

miðill til að afla sér vitneskju, miðla öðrum af þekkingu sinni og taka 

þátt i samfélaginu. Það er mikilvægt að kanna viðhorf nemenda til 

málsins og kennslunnar, m.a. með það að markmiði að finna hvaða 

viðhorf nemandi hefur og hvar áhugi hans eða áhugaleysi liggur. Mat 

af þessu tagi ýtir undir vitund um málið og gildi þess og á sinn þátt í 

að efla sjálfstraust og gera námið markvissara´´. 

Viðtöl voru tekinn við fjóra kennara í okkar rannsókn og hægt er að sjá á 

þeim að kennurum finnst skipta miklu máli að nýta sköpun við tungumálakennslu 

til að viðhalda gleði og áhuga nemenda. Við spurðum kennarana hvað þeim 

fannst bera góðan árangur við tungumálakennslu til að viðhalda vinnugleði og 

áhuga. Þeir töluðu almennt um hvað þeim fannst skipta miklu máli að hafa 

sköpun við kennslu. 

,,Mér finnst að nemendur eigi að geta nýtt sköpun í öllum greinum og 

líka í tungumálum” (Anna, munnleg heimild, 4. júní 2019). 

 

,,Það skiptir öllu að gera kennsluna skemmtilega og leikir eru 

lykilatriði þar” (Vala, munnleg heimild, 4. júní 2019). 

Þeir kennarar sem tóku þátt í rannsókninni gefa til kynna að það eigi að nota 

sköpun og leiki við kennslu en það væri gaman að rannsaka nánar hvort og þá 

hversu mikið kennarar svo nýta sér sköpun og leiki við kennsluna.    

6.2 Mikilvægi tungumálsins 

Tungumál er eitt af mikilvægustu tækjum mannsins til þess að koma 

hugsunum sínum í orð, afla sér þekkingar og eiga samskipti við aðra 

(Aðalnámskrá grunnskólanna, 2013). Það er mikilvægt fyrir nemendur að vita 

afhverju er mikilvægt að kunna tungumál og þá sérstaklega kosti þess að kunna 

fleiri en eitt. Þegar samfélagsþróun er skoðuð hér á landi og annarstaðar síðustu 

árin þá kemur í ljós að kunnátta á tungumálum verður æ mikilvægari vegna þess 

að samfélagið þróast mjög hratt. Fólk er farið að flytja milli landa og er þá 

æskilegt að læra tungumál þess lands og kynna sér þeirra menningu og siði til 

þess að komast inn í þeirra samfélag og aðlagast því á sem bestan hátt.  

Það er nauðsynlegt fyrir alla sem eru að flytja í nýtt land og þurfa að læra 

tungumál landsins sem flutt er til og nýja menningu að vel sé tekið á móti þeim 

og að kennarinn hafi og fái þekkingu á menningu barnsins, sem hefur skólagöngu 

sína því allir eiga rétt á því að líða vel í skólanum. Samkvæmt 16. gr. 

grunnskólalaga stendur:   

,,Nemendur með annað móðurmál en íslensku eiga rétt á kennslu í 

íslensku sem öðru tungumáli. Með kennslunni er stefnt að virku 

tvítyngi þessara nemenda og að þeir geti stundað nám í grunnskólum 

og tekið virkan þátt í íslensku samfélagi. Grunnskólum er heimilt að 

viðurkenna kunnáttu í móðurmáli nemenda með annað móðurmál en 

íslensku sem hluta af skyldunámi er komi í stað skyldunáms í erlendu 

tungumáli´´.   

Í Aðalnámskrá grunnskóla (2013) um mikilvægi tungumálanáms kemur fram 

að tungumál er eitt mikilvægasta tæki mannsins til að tjá sig, afla sé þekkingar og 

eiga samskipti við aðra. Einnig eykur það víðsýni, stuðlar að þroska og eykur 

innsýn inn í menningu annara þjóða. En fremur er það stór partur af því er það að 

geta átt samskipti við fólk frá ýmsum löndum. 

Danskan hefur fylgt okkur svo lengi sem elstu menn muna og er lykill okkar 

Íslendinga að hinum Norðurlandaþjóðunum. Megintilgangur með dönskukennslu 

er sá að halda í sterk og góð tengsl við Norðurlandaþjóðirnar og líka til þess að 

Íslendingar hafi greiðan aðgang að atvinnu og menntun á öllum Norðurlöndum 

(Aðalnámskrá grunnskólanna, 2013). Þegar nemendur hafa náð góðum tökum á 

dönskunni þá er tiltölulega auðvelt að gera sig skiljanlegan og skilja norsku og 

sænsku. Einnig er auðvelt að eiga samskipti við grænlendinga því þeir tala dönsku 

og færeyingar skilja dönskuna einnig mjög vel. Mikið er um að unglingar sækja í 

sumarstörf til Norðurlandanna og fjölmargir sækja sér störf eða nám í norrænum 

löndum og getur þá komið sér vel að kunna fyrir sér í tungumálinu til að aðlagast 

í nýju landi.    



35 

7 Umræður og niðurstöður 

Hér hefur verið farið yfir hvort kennarar í grunnskólum landsins nýti sér sköpun 

og leiki í kennslu og hvort það hafi áhrif á áhuga nemenda. Ennfremur var farið 

yfir hvort þeir séu duglegir að nota fjölbreyttar kennsluaðferðir í kennslu sinni.  

Það er okkar kennaranna að fara eftir Aðalnámskrá grunnskólanna og vanda 

þarf vel til verka í skólastarfinu til þess að ná að flétta færniþættina fjóra inn í 

allar námsgreinar grunnskóla. Hver og einn skóli þarf að uppfylla alla þessa þætti.  

Við skoðuðum allar helstu kennsluaðferðir sem notaðar eru í tungumálakennslu 

hér á landi og bárum saman við hæfniviðmið í Aðalnámskrá (2013), þá sáum við 

að það er ekki hægt að styðjast einungis við einhverja eina kennsluaðferð það 

þarf fjölbreyttar leiðir til þessa að uppfylla þau skilyrði sem koma þar fram. Þær 

aðferðir sem eru notaðar hjá þeim kennurum sem við ræddum við uppfylla 

nokkur skilyrði Aðalnámskrár en alls ekki öll. Það getur verið snúið verkefni fyrir 

kennara að finna leiðir fyrir nemendur sem henta öllum og er í raun ekki hægt að 

hafa kennslu eins fyrir alla, skiptir því miklu máli að bjóða uppá fjölbreyttar leiðir 

fyrir nemendur bæði við námsmat og við kennslu. Markmið okkar sem kennara 

er að nemendur sýni árangur í námi sínu. Áhrifaríkar kennsluaðferðir við 

tungumálakennslu  eykur  áhuga nemenda á tungumálum og stuðlar að því að 

námið beri árangur. Það er svo mikilvægt að nemendum finnist það sem þau eru 

að læra áhugavert og  skemmtilegt. Þá kemur hvatinn til að læra. 

Áhugavert var að sjá hvað allir kennararnir voru viljugir að hafa kennsluna 

fjölbreytta. En einnig vildu einhverjir hafa tungumál sem val, að þú gætir valið 

hvort þú tækir ensku eða dönsku eða jafnvel spænsku. Athyglisvert væri að vita 

hvort það hefði góð áhrif á nemendur að hafa slíkt val.  

Nauðsynlegt er að kennarar skapi jákvæð og góð samskipti milli sín og 

nemenda. Rannsóknir sýna að nemendum gengur betur með nám sitt þegar 

samskipti eru góð við kennara og samnemendur sína. Kennarar þurfa að vera 

samkvæmir sjálfum sér og þora að prófa eitthvað nýtt við kennslu, ekki festast í 

gamla farinu og tala bara um hvað gæti verið skemmtilegt að gera heldur þora að 

prófa það. En þar sem einungis voru tekin viðtöl við fjóra kennara þá er 

ómögulegt að alhæfa um niðurstöður rannsóknar þessarar en hún gefur í skyn að 

kennara vilja vinna fjölbreytt starf með nemendum sínum en því miður eru þeir 

ekki nægilega duglegir við það. Engin ein kennsluaðferð er réttari en önnur, en til 

þess að ná hæfniviðmiðum Aðalnámskrár er mikilvægt að nota fjölbreyttar og 

áhrifaríkar kennsluaðferðir.  

Niðurstöður leiddu þó í ljós að samkvæmt áliti kennara þá jókst áhugi 

nemenda  þegar leikur og sköpun var nýtt við kennslu og eru þær niðurstöður í 

samræmi við rannsókn Ástu Henriksen (2018). Að okkar mati þá finnst okkur 

fjölbreyttir kennsluhættir skipta gríðarlegu máli sérstaklega til þess að geta 

notast við fjölbreytt námsmat þar sem nemendur eru ekki allir eins og ekki er 

hægt að gera eins fyrir alla. Óréttlátt væri að setja alla undir sama hatt. 

8 Lokaorð 

Í gegnum tíðina höfum við oft heyrt um og upplifað einhæfar kennsluaðferðir í 

tungumálakennslu. Nú í seinni tíð heyrum við þó mun oftar um fjölbreyttari 

kennsluhætti og lék okkur forvitni á að vita hvort kennarar teldu að leikur og 

sköpun hefði áhrif á áhuga nemenda gagnvart tungumálakennslu og einnig hvort 

það skipti máli að nýta leik og sköpun í tungumálakennslu. 

Leikir virðast nokkuð sjálfsagðir í yngstu deildum en þegar nemendur eldast 

þá virðist hin hefðbundna kennsla oft taka yfirhöndina og leikjastundum fækkar. 

Flestum ef ekki öllum finnst gaman að leika og skapa og ef vel tekst til þá getur 

leikur haft margvíslegt menntagildi. Okkar upplifun var sú að flestum kennurum 

langaði að nýta sér sköpun og fjölbreyttar kennsluaðferðir við kennslu en flestir 

voru fastir í sama farinu og kenndu eftir bókinni. Okkar skynjun er þó sú að nýjir 

og yngri kennarar eru mun líklegri til að nýta sér sköpun við kennslu og eru mun 

öflugri við til að mynda kennslu með Ipad. Þetta er þó einungis okkar eigin 

skynjun og væri áhugavert að rannsaka nánar. 

Höfundar telja að þörf er á mun markvissari kennslu í tungumálakennslu og 

þyrftu kennarar að leggja mun meira á sig til að uppfylla kröfur Aðalnámskrár um 

leik og sköpun í kennslu. Leggja þarf meiri áherslu á hvað skal kenna og einblína 

betur á samþættingu námsgreina. Bókin er ekki alltaf best til kennslu, fjölmargar 

aðferðir eru í boði og þarf að hvetja kennara til þess að nýta sér þær. Við notkun 

fjölbreyttra og áhrifaríkra kennsluaðferða er auðvelt að beina nemendum í átt að 

námi sem mun auka áhuga þeirra og stuðla að því að námið beri árangur.  Einnig 

er mjög mikilvægt að samskipti séu góð á milli nemenda og kennara því 

rannsóknir hafa sýnt að námið gengur betur ef samskiptin eru á jákvæðu 

nótunum.   

